
 

 

 

 

 



Ola familias! 

Como vai o confinamento? Supoño que non estará resultando fácil porque a 

situación case parece de película do rara que é. Eu teño a sensación de estar 

vivindo un pesadelo do cal non dou espertado. Pero a causa merece esto, 

temos que quedar na casiña para poder vencer ao dichoso virus. A unión fai a 

forza e entre todos imos conseguilo. E lembrade unha cousa que me dixo o  

outro día unha amiga: NUNCA CHOVEU QUE NON ESCAMPARA. Ánimo! 

E agora métemo en materia. Os peques son uns campións e están 

demostrándonos que son capaces de moitas cousas, incluso de aguantar 

encerrados días e días. Pero sei que tamén hai momentos complicados, que 

as ideas agótansenos e que xa non sabemos que facer con eles. Por este 

motivo prepareivos para esta semana unhas poucas actividades para que 

faigan neses momentos de aburrimento, por sorte temos tempo a todo e 

esto pouco lles quitará de xogar ou ver os debuxos. 

Son actividades tipo que fan na aula un montón de veces. Son de repaso do 

que levamos visto xa que nos prohíben avanzar materia. Ademais desto xa 

sabedes que a lectura é importantísima, non só no libro de lectura senon en 

calquera outro libro ou conto que teñades pola casa. Tamén podedes facer 

actividades que facemos na asamblea como poñer o día que é, o tempo que 

vai… así como escribir palabras que vós lles ditedes (lembrade facer os sons 

dos fonemas para que eles os vaian discriminando e saiban así que letra 

poñer). 

E a verdade é que non sei que máis podedes facer porque xa me parece 

bastante ter que estar encerrados na casa afrontando esta situación con 

positivismo (polo menos diante deles), indo traballar algúns de vós, 

atendendo á casa, ás comidas, ás cenas… Así que a min só me queda 

enviarvos moita forza e moito ánimo. Estou segura quen en pouco tempo 

voltaremos á rutina e volveremos a estar na nosa aula todos xuntos. Ánimo 

familias! 

 



 



 



 



 



 



 



 



Como podedes ver no medio destas fichas vai tamén unha ficha de lectura. 

Se esto se prolongase moito, xa vos mandaría máis cousas. Eu creo que para 

esta semana teñen bastante.  

O dito, coidádevos, coidade dos nosos nenos e ánimo. TODO VAI SAIR 

BEN!!! 

Unha aperta familias! 

Cris 

 

P.D.: BICOS ENORMES PARA TODOS OS MEUS NENOS E NENAS. 

QUÉROVOS PEQUENOS! 


